
	ASIGNATURA / CICLO
	Plástica e Visual


A) Contribución da materia ó logro das competencias básicas.
 

Competencia en comunicación lingüística

-  Valorar a obra artística.

-  Buscar a orixinalidade narrativa e formal.

-  Obter información relevante e suficiente a partir da observación.

-  Describir procesos de traballo e argumentación de solucións.

-  Desenvolver capacidades relacionadas coa fala, como a respiración, a dicción e a articulación.

-  Adquirir un vocabulario específico da área.

-  Xerar intercambios comunicativos.

Competencia no coñecemento e a interacción co mundo físico

-  Aproveitar a información xestual ofrecida polo contorno humano e modélico.

-  Utilizar con fruición as técnicas plásticas.

-  Explorar sensorialmente os espazos.

-  Tomar conciencia da importancia de contribuír a preservar un contorno físico agradable e saudable.

-  Utilizar o medio como pretexto para a creación artística.

-  Mostrar actitudes de respecto cara aos demais e cara a un mesmo.

-  Apreciar o contorno a través de cores, formas, sons, texturas, etc., presentes na natureza e nas obras realizadas polo home.

Competencia matemática

-  Representar xeometricamente os esquemas de debuxo, e formas de seres e obxectos cotiáns.

-  Poñer en práctica procesos de razoamento e identificar a súa validez.

-  Valorar o grao de certeza dos resultados derivados do razoamento.

-  Seleccionar as técnicas axeitadas para calcular os pulsos.

Tratamento da información e competencia dixital

-  Transmitir información mediante técnicas plásticas.

-  Analizar a imaxe e a mensaxe que transmite.

-  Usar a tecnoloxía para o tratamento de imaxes visuais.

-  Analizar a imaxe, o son e as mensaxes que estes transmiten.

-  Buscar, seleccionar e intercambiar información sobre manifestacións artísticas para o seu coñecemento e goce.

-  Usar a tecnoloxía para mostrar procesos relacionados coa música e as artes visuais.

Competencia social e cidadá

-  Indagar e planificar procesos.

-  Coidar e conservar materiais e instrumentos.

-  Ter flexibilidade ante un mesmo suposto.

-  Traballar en equipo cooperando e asumindo responsabilidades.

-  Aplicar técnicas concretas e utilizar os espazos de xeito apropiado.

-  Seguir as normas e as instrucións dadas.

-  Expresarse buscando o acordo con actitude de respecto, de aceptación e de entendemento.

Competencia cultural e artística

-  Ter interese polo coñecemento dos materiais.

-  Experimentar con técnicas e materiais.

-  Explorar os materiais cromáticos e gozar cos resultados obtidos.

-  Intercambiar información sobre imaxes de calquera época e cultura.

-  Representar formas presentes no espazo natural.

-  Coñecer diferentes códigos artísticos e utilizar as técnicas e os recursos que lles son propios.

-  Facilitar a expresión e a comunicación.

-  Coñecer, valorar e manter unha actitude crítica ante as manifestacións culturais e artísticas.

-  Promover a iniciativa, a imaxinación e a creatividade.

-  Apoiar e apreciar as iniciativas e as contribucións alleas.

Competencia para aprender a aprender

-  Ter curiosidade respecto do resultado final dunha actividade manipulativa.

-  Valorar o potencial creativo contido nas formas sinxelas.

-  Indagar e planificar procesos.

-  Esforzarse por alcanzar resultados orixinais.

-  Reflexionar sobre o proceso de iluminación.

-  Observar co obxecto de adquirir información relevante e suficiente.

-  Reflexionar sobre os procesos na manipulación de obxectos, a experimentación con técnicas e materiais e a exploración sensorial de sons, texturas, formas e espazos.

-  Utilizar os coñecementos adquiridos en situacións diferentes.

Autonomía e iniciativa persoal

-  Manipular materiais e adquirir bagaxe plástica expresiva.

-  Experimentar e gozar co uso de técnicas e materiais.

-  Desenvolver iniciativas e solucións diversas.

-  Favorecer a creatividade levando a cabo iniciativas e barallando diferentes posibilidades.

-  Fomentar a orixinalidade e a busca de novas formas innovadoras no proceso creativo.

-  Elixir os recursos tendo en conta a intencionalidade expresiva do que se desexa lograr.

-  Planificar o proceso creativo e esforzarse por alcanzar resultados orixinais.

-  Adquirir coñecementos e buscar solucións a partir da exploración e a indagación.    

B) Obxectivos xerais establecidos para cada curso / ciclo.

  1.  Explorar os efectos visuais producidos pola aplicación de pigmentos cromáticos sobre modelos arbóreos.

  2.  Observar, interiorizar e representar as partes e os esquemas corporais da figura humana correspondentes a distintas idades.

  3.  Estimular a capacidade de observación e apreciación das formas anatómicas esenciais dalgúns animais vertebrados.

  4.  Reproducir distintas cubertas animais e buscar a correspondencia co exemplar de referencia.

  5.  Desenvolver unha disposición de autoesixencia coa reprodución de modelos plásticos.

  6.  Adquirir códigos e técnicas plásticas específicas para utilizalos con fins expresivos e comunicativos.

  7.  Utilizar a combinación e variación de formas para producir novos e creativos efectos plásticos.

  8.  Investigar sobre as calidades representativas das referencias matemáticas.

  9.  Favorecer a percepción, indagación e sensibilidade ao explorar novas formas de representación plástica.

10.  Manexar as calidades cromáticas dos pigmentos cun fin expresivo e comunicativo.

11.  Gozar coa análise e recomposición de formas e cores.

12.  Dotar de movemento as figuras humanas debuxadas e contextualizar a súa relación cos obxectos.

13.  Planificar e realizar producións artísticas cuxo resultado satisfactorio require da secuenciación dos pasos plásticos necesarios.

14.  Iniciar a observación das leis de perspectiva presentes nas paisaxes e nos obxectos.

15.  Extraer a forma básica dos obxectos e, inversamente, imaxinar obxectos a partir de formas esenciais xeométricas.

16.  Utilizar a representación da liña do horizonte para ampliar o punto de vista artístico.

17.  Manexar distintos materiais e pigmentos e buscar a expresión artística a través das novas formas adquiridas.

18.  Colaborar na decoración da aula.

19.  Colaborar no mantemento limpo e ordenado do espazo de traballo.

20.  Expresar as ideas e emocións de forma plástica e verbal.

C) Contidos (unidades didácticas) temporalizados por avaliacións.
  PRIMEIRA AVALIACIÓN

  -  Figura humana. Tamaño e proporción (esquema corporal). Figura en movemento. Análise e reprodución de proporcións humanas correspondentes a distintas idades. Representación do xesto corporal. Caracterización de personaxes.

-  Animais. Uso da trama, do coloreado e da iluminación como caracterizadores das cubertas animais. Debuxo de diferentes animais a partir das mesmas formas básicas.

-  Plantas. As árbores como parte da paisaxe. Árbores en cor ou en branco e negro. A árbore como elemento definidor da perspectiva. Uso de gamas tonais na caracterización de especies arbóreas. Froitas. Observación do estado dunha árbore de folla caduca nunha paisaxe invernal.

-  Obxectos. Composición xeométrica. Obxectos con forma cadrada e triangular. Motivos do Nadal.

-  Paisaxe. Paisaxe de campo, alpina, nevada, mariña. Debuxo dunha paisaxe apreciada dende distintos puntos de vista. Liña de horizonte a distinta altura nunha paisaxe.

-  Creatividade. Elaboración dun cómic sobre a actuación dun mago. 
SEGUNDA AVALIACION

.-  Figura humana. Apreciación dos xestos faciais e reflexión sobre a súa relación coa expresión oral. Representación dos trazos faciais na cabeza masculina e feminina.

-  Animais. Investigación sobre os costumes dos osos. Imitación das cores dunha ave tropical. Seguimento dun código de cores para representar unha árbore con aves.

-  Plantas. Debuxo secuenciado do tronco dunha árbore. Completado da copa dunha árbore froiteira. Uso do punto, da liña e da mancha como definidores de tecido vexetal. Manexo do grafito como definidor de volumes nas froitas.

-  Obxectos. Coloreado secuenciado dun barco. Uso do grafito na definición do volume de recipientes e na textura do cristal. Coloreado dun castelo atendendo a distintas paletas cromáticas.

-  Paisaxe. Debuxo e coloreado dunha paisaxe mariña. Definición de planos xerados pola profundidade das montañas.

-  Creatividade. Cómic. Adecuación das distintas formas de bocadillos ás situacións expresadas nas viñetas. Investigación sobre as diferenzas mostradas polas portadas de contos, cómics, xornais e revistas.
TERCEIRA AVALACIÓN

-  Figura humana. Trazado das formas humanas. Aplicación da cor como definidora de formas e volumes corporais. O retrato: identificación do paralelismo existente entre a fotografía e a pintura en canto a representacións dos costumes humanos.

-  Animais. Imitación e debuxo de modelos mediante o uso do lapis de grafito. Reprodución de cubertas animais (pelaxes) mediante a aplicación da cor.

-  Plantas. Ramo de flores. Plantas en testo. Desenvolvemento das proporcións na decoración floral e vexetal. Translación dun modelo arbóreo a un espazo de referencia. Visualización das distintas posicións dende as que pode ser observada e debuxada unha flor.

-  Obxectos. Composición xeométrica. Observación e debuxo das liñas de perspectiva cónica xeradas no interior dun cuarto. Construción dunha cabana a partir do recortado, dobrado e pegado de papel. Coidadoso coloreado das pezas de construción e elaboración dun coche de cabalos.

-  Paisaxe. Manexo dos eixes cartesianos para trasladar e copiar unha paisaxe. Proporcionado e relativo debuxo dos elementos dunha paisaxe para conformar un cadro harmonioso. Interese na presentación dun foco de luz na paisaxe a través do coloreado de cada unidade do conxunto.

-  Creatividade. Composición con cores cálidas e con cores frías. Análise da influencia da pintura sobre a fotografía e o cine; e, inversamente, da influencia destes sobre a pintura. Investigación sobre o Impresionismo. Análise da importancia da pintura holandesa no século XVII, dous séculos antes do Impresionismo.



D) Criterios de avaliación relacionados coas competencias básicas.
  1.1.  Observa un modelo e colorea debidamente a súa reprodución.

  2.1.  Completa esquemas corporais correspondentes aos 9 e 12 anos seguindo as proporcións indicadas.

  3.1.  Utiliza as formas plásticas elementais na definición de figuras animais vertebradas.

  4.1.  Identifica as cubertas propias de mamíferos, aves, peixes e anfibios.

  4.2.  Imita a forma teselada propia das cubertas animais.

  5.1.  Observa a secuencia plástica presentada nos modelos paisaxísticos e intenta reproducila nas súas producións.

  6.1.  Usa as liñas de contorno e de interior como elementos definidores e caracterizadores dos obxectos debuxados.

  6.2.  Observa os modelos que se lle ofrecen e imita os volumes representados aplicando lapis de cores.

  7.1.  Alterna formas xeométricas de cores e produce composicións xeométricas de agradable efecto visual.

  8.1.  Usa as referencias cartesianas na reprodución de formas animais.

  8.2.  Imita as formas e cores de animais invertebrados.

  9.1.  Percibe e explora novas formas de representación plástica.

10.1.  Sombrea as representacións paisaxísticas de forma monocromática, así como con variedade cromática.

11.1.  Recorta con corrección as pezas dadas e recompón despois un crebacabezas paisaxístico.

12.1.  Debuxa figuras humanas e completa os esquemas corporais ofrecidos.

12.2.  Dota de sentido o movemento humano debuxado engadindo obxectos ás mans animadas.

13.1. Debuxa de maneira secuenciada unha historia sobre personaxes e animais en movemento.

14.1.  Expresa as relacións entre tamaño e distancia nas súas representacións paisaxísticas.

15.1.  Observa e debuxa obxectos con forma triangular ou cadrada.

16.1.  Representa unha mesma paisaxe con diferente situación da liña do horizonte.

17.1.  Recorta, prega e pega, e obtén representacións tridimensionais a partir de imaxes bidimensionais.

17.2.  Identifica diferentes formas de representación do espazo.

17.3.  Aplica coidadosamente as ceras brandas e as témperas no coloreado dos seus exercicios.

18.1.  Expresa os costumes locais a través dun modelo para recortar do Nadal.

19.1.  Recolle e limpa o espazo utilizado despois de colorear con ceras brandas, témperas, rotuladores...

20.1.  Ten en conta o valor psicolóxico das cores na terminación dos seus exercicios.

21.1.  Imaxina, debuxa e colorea o soñado por un oso.

 22.1.  Copia varios modelos faciais en correspondencia cos xestos corporais presentados.

 22.2.  Define con corrección os pensamentos ou as expresións axeitados a distintos xestos faciais e corporais.

 23.1.  Reproduce con fidelidade o coloreado de vistosas aves.

 24.1.  Compara e diferencia os elementos característicos de distintas clases de portadas.

 24.2.  Aplica nos seus deseños as conclusións da observación.

 25.1.  Autoesíxese ata conseguir un acabado con bo resultado.

 26.1.  Debuxa a cabeza humana observando referencias canónicas.

 27.1.  Experimenta con fruición distintos modelos de tramas e aplícaos convenientemente nas superficies vexetais.

 28.1.  Utiliza a regularidade das formas vexetais para decorar un vaso ou floreiro.

 29.1.  Axústase ao que lle piden ao colorear un tema segundo a paleta de cores solicitada.

30.1.  Aplica axeitadamente as formas de bocadillos aos diálogos oportunos en cada viñeta debuxada.

31.1.  Identifica variadas formas de paxaros e coloréaos segundo o código pedido.

32.1.  Inventa novas cores axustadas a curiosos nomes.

33.1.  Colorea unha paisaxe de montaña manexando a cera branda con limpeza e correcto resultado.

34.1.  Utiliza a tesoira e o pegamento con limpeza e produce construcións correctamente rematadas.

35.1.  Manexa o pincel coidadosamente ao dar cor con témpera.

36.1.  Procura non manchar e colabora na limpeza dos espazos comúns.

37.1.  Participa animadamente nas tarefas de busca informativa (contidos de ampliación e imaxes).

38.1.  Analiza as distintas formas adoptadas por unha flor segundo a súa posición, recórtaas e sitúaas sobre a forma correspondente.

 39.1.  Busca a harmonía cromática e valora o peso visual nas composicións xeométricas.

 40.1.  Analiza un cadro de Renoir e, a través do recortado das formas humanas, valora a capacidade de movemento da figura humana e do pincel do pintor ao representala.

 41.1.  Esfórzase por aplicar as gamas de cor solicitadas nas súas creacións libres.

 42.1.  Aplica nas reproducións plásticas os seus coñecementos matemáticos e obtén así a copia máis exacta das paisaxes.

43.1.  Esfórzase por lograr unha relación de proporción entre os elementos das paisaxes debuxadas.

 44.1.  Observa e asimila as liñas de perspectiva cónica xeradas no interior dun cuarto.

 45.2.  Traza as liñas de perspectiva cónica xeradas no interior dun cuarto percibido dende distintos ángulos.

46.1.  Aplica as calidades volumétricas das gamas cromáticas.

47.1.  Ordena correctamente unha secuencia de traballo plástico.

48.1.  Administra o espazo limitado por unha folla en branco ao crear novas composicións.

49.2.  Aplica nos seus temas plásticos os contidos adquiridos durante este curso.

50.1.  Observa os pasos de pintura con témperas indicados.

51.1.  Coida o detalle das zonas pequenas ao aplicar a pintura de cera branda.

52.1.  Valora as producións propias e alleas e establece conclusións comparativas sobre as diferentes técnicas aplicadas.

53.1.  É autoesixente na terminación de modelos tridimensionais.

54.1.  Mostra interese polo efecto cromático finalmente logrado nos seus traballos.

55.1.  Planifica tarefas de equipo naqueles traballos sinxelos e colectivos que se lle encomendan.


E) Metodoloxía didáctica

-  Comentario sobre coñecementos previos do motivo de representación plástica.

-  Diálogo sobre experiencias persoais relacionadas co motivo: vacacións, animais, decoración...

-  Comentario sobre a relación entre a realidade e a representación plástica.

-  Explicación sobre as características técnicas en cada caso.

-  Secuenciación na realización da actividade: pasos para o debuxo, orde no recortado e pegado de pezas, no uso do trazo e da cor.

-  Suxestións sobre o coloreado: matices, tonalidades, claroscuro, gama.

-  Exposición e valoración dos traballos e as súas variadas manifestacións persoais creativas.



F) Materiais e recursos didácticos. 
Caderno de actividades: Plástica 3. ANAYA.

Libro guía correspondente.

Folios. Cartolinas. Revistas. Xornais. 

Lápis, goma, ceras, ceras brandas, rotuladores, témperas, pinceis.

Tesoiras, pegamentos, regras,  punzóns…

G) Procedementos e instrumentos de avaliación. 
•
Observación directa.

•
Análise de tarefas e actividades encomendadas. 

H) Criterios de cualificación.

Avaliación actitudinal: 20% (Atención e interese: 10%; respecto das normas de convivencia: 10%)

Avaliación conceptual: 80% ( Técnica: 40%, presentación: 30%, creatividade: 10%)  

I) Mínimos esixibles para obter unha avaliación positiva. 
.
Esforzo por conseguir un resultado orixinal e de calidade.

•
Interese pola boa presentación dos traballos.

•
Coñecemento e aplicación das técnicas de pintar con ceras, ceras brandas, rotuladores e témperas.

•
Coñecemento e aplicación das técnicas do collage, a fotomontaxe, a  rotulación, o estampado e o estarcido.

•
Apreciación da propia obra e da dos compañeiros e compañeiras

•
Colaboración nos traballos de grupo.

•
Coidado e uso correcto dos materiais.

•
Apreciación e respecto polas diferentes manifestacións artísticas.     

J) Medidas de atención á diversidade.
Atención individualizada
K) Programa de reforzo para a recuperación das materias pendentes de cursos anteriores. 
     
L) Actividades complementarias e extraescolares.
Participar nas celebracións de festas populares co Centro: magosto, entroido, samaín, maios. . .

Participar nas efemérides programadas polo equipo de Actividades Complementarias e Extraescolares: Día da Paz, Día en contra da pobreza. . .

Viaxes culturais.

Acudir á Casa da Cultura para presenciar os actos culturais que se nos ofrezan.  

M) Accións previstas de acordo co proxecto lector.

Levaremos a cabo o Plan Lector elaborado no Centro.
N) Accións previstas de acordo coplan de integración das TICs. 

Utilizaranse as TICs  na medida das posibilidades que nos ofreza o Centro
O) Criterios para avaliar a propia programación.
 Seguiranse os criterios fixados para a conformidade indicados no Proxecto de Calidade do Centro:

- Impartición do 80% da materia.

- Superación dos contidos mínimos esixibles polo 50 % do alumnado.    



































